
Tiada dapet bantoean. 199

Ini soerat Rifaat pacha batja lagi sekali kamoedian ia masoeken dalem envelope, di mana
ia toelis alamat ini:


 „Kapala Sri padoeka Mustapha pacha, mantri prang di Konstantinopel". 


„Aha!" kata Rifaat pacha, sasoedanja ia taro tjap di boengkoesan itoe soerat. Pakerdjaänkoe
moesti ada asilnja dan tiada lama poela itoe orang Duits moeti djato dari kabesarannja. Ahmed moesti bersoekoer pada saja boeat ini pertoeloengan dan ia nanti kasi oepahan satoe anak prempoean tjantik dari Circassie, apabila ia diangkat djadi panglima prang. Inilah ia soeda djandji pada saja."

Pembatja liat, begimana Rifaat pacha soeda ambil djalan boesoek, aken torloeng ia poenja ipar. Dengen djaian boesoek ia maoe bikin djato pada satoe panglima prang jang tjakep serta gaga perkasa, tjoema sebab ini panglima prang boekan teritoeng ia poenja kawan dan sebab maoe angkat deradjatnja ia poenja sanak sendiri jang blon tentoe ad a itoe kepandean serta ketjakepan boeat kapalaken pasoekan prang Toerki jang sedeng moesti diadoe tenaganja pada satoe moesoe jang tanggoe, satoe djago dari Europa. Apa dengen perboeatan begini negri Toerki boleh djadi kepiran, malahan boleh djadi dapet soesa serta binasa, itoelah tiada diambil poesing oleh Rifaat pacha, jang tjoema inget sadja boeat kaperloean serta keoentoengannja sendiri, samentara oeroesan negri

